
Утреня (приходская)
Аллилу́ия, глас 2
Тропа́рь суббо́ты
Глас 2: Апо́столи, му́ченицы и проро́цы,/ святи́телие, преподо́бнии и пра́веднии,/ до́бре по́двиг соверши́вшии, и ве́ру соблю́дшии,/ дерзнове́ние иму́щии ко Спа́су,/ о на́с Того́ я́ко Бла́га моли́те спасти́ся,// мо́лимся, душа́м на́шым. (Дважды)
Сла́ва Отцу́, и Сы́ну, и Свято́му Ду́ху.
Глас 2: Помяни́ Го́споди я́ко Бла́г рабы́ Твоя́,/ и ели́ка в житии́ согреши́ша прости́:/ никто́же бо безгре́шен,// то́кмо Ты́ моги́й и преста́вленным да́ти поко́й.
И ны́не, и при́сно, и во ве́ки веко́в. Ами́нь.
Глас 2: Ма́ти Свята́я неизрече́ннаго Све́та,/ а́нгельскими Тя пе́сньми почита́юще,// благоче́стно велича́ем.
Кафизма 17
1-я статия 17 кафисмы
Лик: Блаже́ни непоро́чнии в пу́ть,/ ходя́щии в зако́не Госпо́дни.
Припев: Благослове́н еси́, Го́споди, научи́ мя оправда́нием Твои́м.
Блаже́ни испыта́ющии свиде́ния Его́,/ все́м се́рдцем взы́щут Его́.
Припев: Благослове́н еси́, Го́споди, научи́ мя оправда́нием Твои́м.
Священник читает 1-ю статию 17 кафисмы, хор поёт припев: Благослове́н еси́, Го́споди, научи́ мя оправда́нием Твои́м.
Псалом 118:3-91
не де́лающии бо беззако́ния, в путе́х Его́ ходи́ша. Ты запове́дал еси́ за́поведи Твоя́ сохрани́ти зело́. Дабы́ испра́вилися путие́ мои́, сохрани́ти оправда́ния Твоя́. Тогда́ не постыжу́ся, внегда́ призре́ти ми на вся за́поведи Твоя́. Испове́мся Тебе́ в пра́вости се́рдца, внегда́ научи́ти ми ся судьба́м пра́вды Твоея́. Оправда́ния Твоя́ сохраню́, не оста́ви мене́ до зела́. В чесо́м испра́вит юне́йший путь свой? Внегда́ сохрани́ти словеса́ Твоя́. Всем се́рдцем мои́м взыска́х Тебе́, не отри́ни мене́ от за́поведей Твои́х. В се́рдце мое́м скрых словеса́ Твоя́, я́ко да не согрешу́ Тебе́. Благослове́н еси́, Го́споди: научи́ мя оправда́нием Твои́м. Устна́ма мои́ма возвести́х вся судьбы́ уст Твои́х. На пути́ свиде́ний Твои́х наслади́хся, я́ко о вся́ком бога́тстве. В за́поведех Твои́х поглумлю́ся, и уразуме́ю пути́ Твоя́. Во оправда́ниих Твои́х поучу́ся, не забу́ду слове́с Твои́х. Возда́ждь рабу́ Твоему́: живи́ мя, и сохраню́ словеса́ Твоя́. Откры́й о́чи мои́, и уразуме́ю чудеса́ от зако́на Твоего́. Пришле́ц аз есмь на земли́: не скрый от мене́ за́поведи Твоя́. Возлюби́ душа́ моя́ возжела́ти судьбы́ Твоя́ на вся́кое вре́мя. Запрети́л еси́ го́рдым: про́кляти уклоня́ющиися от за́поведей Твои́х. Отьими́ от мене́ поно́с и уничиже́ние, я́ко свиде́ний Твои́х взыска́х. И́бо седо́ша кня́зи, и на мя клевета́ху, раб же Твой глумля́шеся во оправда́ниих Твои́х: И́бо свиде́ния Твоя́ поуче́ние мое́ есть, и сове́ти мои́ оправда́ния Твоя́. Прильпе́ земли́ душа́ моя́: живи́ мя по словеси́ Твоему́. Пути́ моя́ возвести́х, и услы́шал мя еси́: научи́ мя оправда́нием Твои́м: Путь оправда́ний Твои́х вразуми́ ми, и поглумлю́ся в чудесе́х Твои́х. Воздрема́ душа́ моя́ от уны́ния: утверди́ мя в словесе́х Твои́х. Путь непра́вды отста́ви от мене́, и зако́ном Твои́м поми́луй мя. Путь и́стины изво́лих, и судьбы́ Твоя́ не забы́х. Прилепи́хся свиде́нием Твои́м, Го́споди, не посрами́ мене́. Путь за́поведей Твои́х теко́х, егда́ расшири́л еси́ се́рдце мое́. Законоположи́ мне, Го́споди, путь оправда́ний Твои́х, и взыщу́ и́ вы́ну: Вразуми́ мя, и испыта́ю зако́н Твой, и сохраню́ и́ всем се́рдцем мои́м. Наста́ви мя на стезю́ за́поведей Твои́х, я́ко ту́ю восхоте́х. Приклони́ се́рдце мое́ во свиде́ния Твоя́, а не в лихои́мство. Отврати́ о́чи мои́, е́же не ви́дети суеты́, в пути́ Твое́м живи́ мя. Поста́ви рабу́ Твоему́ сло́во Твое́ в страх Твой. Отъими́ поноше́ние мое́, е́же непщева́х: я́ко судьбы́ Твоя́ бла́ги. Се возжела́х за́поведи Твоя́, в пра́вде Твое́й живи́ мя. И да прии́дет на мя ми́лость Твоя́, Го́споди, спасе́ние Твое́ по словеси́ Твоему́. И отвеща́ю поноша́ющым ми сло́во: я́ко упова́х на словеса́ Твоя́. И не отъими́ от уст мои́х словесе́ и́стинна до зела́, я́ко на судьбы́ Твоя́ упова́х. И сохраню́ зако́н Твой вы́ну, в век и в век ве́ка. И хожда́х в широте́, я́ко за́поведи Твоя́ взыска́х. И глаго́лах о свиде́ниих Твои́х пред цари́, и не стыдя́хся: И поуча́хся в за́поведех Твои́х, я́же возлюби́х зело́: И воздвиго́х ру́це мои́ к за́поведем Твои́м, я́же возлюби́х, и глумля́хся во оправда́ниих Твои́х. Помяни́ словеса́ Твоя́ рабу́ Твоему́, и́хже упова́ние дал ми еси́. То мя уте́ши во смире́нии мое́м, я́ко сло́во Твое́ живи́ мя. Го́рдии законопреступова́ху до зела́: от зако́на же Твоего́ не уклони́хся. Помяну́х судьбы́ Твоя́ от ве́ка, Го́споди, и уте́шихся. Печа́ль прия́т мя от гре́шник, оставля́ющих зако́н Твой. Пе́та бя́ху мне оправда́ния Твоя́, на ме́сте прише́льствия моего́. Помяну́х в нощи́ и́мя Твое́, Го́споди, и сохрани́х зако́н Твой. Сей бысть мне, я́ко оправда́ний Твои́х взыска́х. Часть моя́ еси́, Го́споди, рех сохрани́ти зако́н Твой. Помоли́хся лицу́ Твоему́ всем се́рдцем мои́м: поми́луй мя по словеси́ Твоему́. Помы́слих пути́ Твоя́, и возврати́х но́зе мои́ во свиде́ния Твоя́. Угото́вихся и не смути́хся сохрани́ти за́поведи Твоя́. У́жя гре́шник обяза́шася мне, и зако́на Твоего́ не забы́х. Полу́нощи воста́х испове́датися Тебе́ о судьба́х пра́вды Твоея́. Прича́стник аз есмь всем боя́щымся Тебе́, и храня́щым за́поведи Твоя́. Ми́лости Твоея́, Го́споди, испо́лнь земля́: оправда́нием Твои́м научи́ мя. Бла́гость сотвори́л еси́ с рабо́м Твои́м, Го́споди, по словеси́ Твоему́. Бла́гости, и наказа́нию и ра́зуму научи́ мя, я́ко за́поведем Твои́м ве́ровах. Пре́жде да́же не смири́ти ми ся, аз прегреши́х: сего́ ра́ди сло́во Твое́ сохрани́х. Благ еси́ Ты, Го́споди, и бла́гостию Твое́ю научи́ мя оправда́нием Твои́м. Умно́жися на мя непра́вда го́рдых, аз же всем се́рдцем мои́м испыта́ю за́поведи Твоя́. Усыри́ся я́ко млеко́ се́рдце их, аз же зако́ну Твоему́ поучи́хся. Бла́го мне, я́ко смири́л мя еси́, я́ко да научу́ся оправда́нием Твои́м. Благ мне зако́н уст Твои́х, па́че ты́сящ зла́та и сребра́. Ру́це Твои́ сотвори́сте мя, и созда́сте мя: вразуми́ мя, и научу́ся за́поведем Твои́м. Боя́щиися Тебе́ у́зрят мя и возвеселя́тся, я́ко на словеса́ Твоя́ упова́х. Разуме́х Го́споди, я́ко пра́вда судьбы́ Твоя́, и вои́стинну смири́л мя еси́. Бу́ди же ми́лость Твоя́, да уте́шит мя по словеси́ Твоему́ рабу́ Твоему́. Да прии́дут мне щедро́ты Твоя́, и жив бу́ду, я́ко зако́н Твой поуче́ние мое́ есть. Да постыдя́тся го́рдии, я́ко непра́ведно беззако́нноваша на мя, аз же поглумлю́ся в за́поведех Твои́х. Да обратя́т мя боя́щиися Тебе́, и ве́дящии свиде́ния Твоя́. Бу́ди се́рдце мое́ непоро́чно во оправда́ниих Твои́х, я́ко да не постыжу́ся. Исчеза́ет во спасе́ние Твое́ душа́ моя́, на словеса́ Твоя́ упова́х. Исчезо́ша о́чи мои́ в сло́во Твое́, глаго́люще: когда́ уте́шиши мя? Зане́ бых я́ко мех на сла́не: оправда́ний Твои́х не забы́х. Коли́ко есть дней раба́ Твоего́? Когда́ сотвори́ши ми от гоня́щих мя суд? Пове́даша мне законопресту́пницы глумле́ния, но не я́ко зако́н Твой, Го́споди. Вся за́поведи Твоя́ и́стина: непра́ведно погна́ша мя, помози́ ми. Вма́ле не сконча́ша мене́ на земли́: аз же не оста́вих за́поведей Твои́х. По ми́лости Твое́й живи́ мя, и сохраню́ свиде́ния уст Твои́х. Во век, Го́споди, сло́во Твое́ пребыва́ет на небеси́. В род и род и́стина Твоя́. Основа́л еси́ землю, и пребыва́ет. Учине́нием Твои́м пребыва́ет день, я́ко вся́ческая рабо́тна Тебе́. 
В конце 1-й статии:
Лик: Я́ко а́ще бы не зако́н Тво́й поуче́ние мое́ бы́л,/ тогда́ у́бо поги́бл бы́х во смире́нии мое́м.
Припев: Благослове́н еси́, Го́споди, научи́ мя оправда́нием Твои́м.
Во ве́к не забу́ду оправда́ний Твои́х,/ я́ко в ни́х оживи́л мя́ еси́.
Припев: Благослове́н еси́, Го́споди, научи́ мя оправда́нием Твои́м.
(Два последних стиха трижды).
Малая заупокойная ектения
Диакон: Па́ки и па́ки, ми́ром Го́споду помо́лимся.
Лик: Го́споди, поми́луй.
Диакон: Еще́ мо́лимся о упокое́нии душ усо́пших рабо́в Бо́жиих (имярек), и о е́же прости́тися им вся́кому прегреше́нию, во́льному же и нево́льному.
Лик: Го́споди, поми́луй.
Диакон: Я́ко да Госпо́дь Бог учини́т ду́ши их, иде́же пра́веднии упокоя́ются.
Лик: Го́споди, поми́луй.
Диакон: Ми́лости Бо́жия, Ца́рства Небе́снаго, и оставле́ния грехо́в их, у Христа́ безсме́ртнаго Царя́ и Бо́га на́шего про́сим.
Лик: Пода́й, Го́споди.
Диакон: Го́споду помо́лимся.
Лик: Го́споди, поми́луй. (40).
Священник: Я́ко Ты еси́ воскресе́ние и живо́т и поко́й усо́пших раб Твои́х, (имярек), Христе́ Бо́же наш, и Тебе́ сла́ву возсыла́ем, со безнача́льным Твои́м Отце́м, и пресвяты́м и благи́м и животворя́щим Твои́м Ду́хом, ны́не и при́сно, и во ве́ки веко́в.
Лик: Ами́нь.
2-я статия 17 кафисмы
Лик: Тво́й е́смь а́з, спаси́ мя:/ я́ко оправда́ний Твои́х взыска́х.
Припев: Спа́се, спаси́ мя.
Мене́ жда́ша гре́шницы погуби́ти мя́:/ свиде́ния Твоя́ разуме́х.
Припев: Спа́се, спаси́ мя.
Священник читает 2-ю статию 17 кафисмы, хор поёт припев: Спа́се, спаси́ мя.
Псалом 118:96-174
Вся́кия кончи́ны ви́дех коне́ц, широка́ за́поведь Твоя́ зело́. Коль возлюби́х зако́н Твой, Го́споди, весь день поуче́ние мое́ есть. Па́че враг мои́х умудри́л мя еси́ за́поведию Твое́ю, я́ко в век моя́ есть. Па́че всех уча́щих мя разуме́х, я́ко свиде́ния Твоя́ поуче́ние мое́ есть. Па́че ста́рец разуме́х, я́ко за́поведи Твоя́ взыска́х. От вся́каго пути́ лука́ва возбрани́х нога́м мои́м, я́ко да сохраню́ словеса́ Твоя́. От суде́б Твои́х не уклони́хся, я́ко Ты законоположи́л ми еси́. Коль сладка́ горта́ни моему́ словеса́ Твоя́, па́че ме́да усто́м мои́м. От за́поведей Твои́х разуме́х, сего́ ра́ди возненави́дех всяк путь непра́вды. Свети́льник нога́ма мои́ма зако́н Твой, и свет стезя́м мои́м. Кля́хся и поста́вих сохрани́ти судьбы́ пра́вды Твоея́. Смири́хся до зела́, Го́споди, живи́ мя по словеси́ Твоему́. Во́льная уст мои́х благоволи́ же, Го́споди, и судьба́м Твои́м научи́ мя. Душа́ моя́ в руку́ Твое́ю вы́ну, и зако́на Твоего́ не забы́х. Положи́ша гре́шницы сеть мне, и от за́поведей Твои́х не заблуди́х. Насле́довах свиде́ния Твоя́ во век, я́ко ра́дование се́рдца моего́ суть. Приклони́х се́рдце мое́ сотвори́ти оправда́ния Твоя́ в век за воздая́ние. Законопресту́пныя возненави́дех, зако́н же Твой возлюби́х. Помо́щник мой и Засту́пник мой еси́ Ты, на словеса́ Твоя́ упова́х. Уклони́теся от мене́ лука́внующии, и испыта́ю за́поведи Бо́га моего́. Заступи́ мя по словеси́ Твоему́, и жив бу́ду, и не посрами́ мене́ от ча́яния моего́. Помози́ ми, и спасу́ся, и поучу́ся во оправда́ниих Твои́х вы́ну. Уничижи́л еси́ вся отступа́ющия от оправда́ний Твои́х, я́ко непра́ведно помышле́ние их. Преступа́ющия непщева́х вся гре́шныя земли́, сего́ ра́ди возлюби́х свиде́ния Твоя́. Пригвозди́ стра́ху Твоему́ пло́ти моя́, от суде́б бо Твои́х убоя́хся. Сотвори́х суд и пра́вду, не преда́ждь мене́ оби́дящым мя. Восприими́ раба́ Твоего́ во бла́го, да не оклевета́ют мене́ го́рдии. О́чи мои́ исчезо́сте во спасе́ние Твое́, и в сло́во пра́вды Твоея́. Сотвори́ с рабо́м Твои́м по ми́лости Твое́й, и оправда́нием Твои́м научи́ мя. Раб Твой есмь аз: вразуми́ мя, и уве́м свиде́ния Твоя́. Вре́мя сотвори́ти Го́сподеви: разори́ша зако́н Твой. Сего́ ра́ди возлюби́х за́поведи Твоя́ па́че зла́та и топа́зия. Сего́ ра́ди ко всем за́поведем Твои́м направля́хся, всяк путь непра́вды возненави́дех. Ди́вна свиде́ния Твоя́, сего́ ра́ди испыта́ я́ душа́ моя́. Явле́ние слове́с Твои́х просвеща́ет и вразумля́ет младе́нцы. Уста́ моя́ отверзо́х, и привлеко́х Дух, я́ко за́поведей Твои́х жела́х. При́зри на мя и поми́луй мя, по суду́ лю́бящих и́мя Твое́. Стопы́ моя́ напра́ви по словеси́ Твоему́, и да не облада́ет мно́ю вся́кое беззако́ние. Изба́ви мя от клеветы́ челове́ческия, и сохраню́ за́поведи Твоя́. Лице́ Твое́ просвети́ на раба́ Твоего́, и научи́ мя оправда́нием Твои́м. Исхо́дища водна́я изведо́сте о́чи мои́, поне́же не сохрани́х зако́на Твоего́. Пра́веден еси́, Го́споди, и пра́ви суди́ Твои́. Запове́дал еси́ пра́вду свиде́ния Твоя́, и и́стину зело́. Иста́яла мя есть ре́вность Твоя́, я́ко забы́ша словеса́ Твоя́ врази́ мои́. Разжже́но сло́во Твое́ зело́, и раб Твой возлюби́ е́. Юне́йший аз есмь и уничиже́н, оправда́ний Твои́х не забы́х. Пра́вда Твоя́ пра́вда во век, и зако́н Твой и́стина. Ско́рби и ну́жды обрето́ша мя, за́поведи Твоя́ поуче́ние мое́. Пра́вда свиде́ния Твоя́ в век, вразуми́ мя, и жив бу́ду. Воззва́х всем се́рдцем мои́м, услы́ши мя, Го́споди, оправда́ния Твоя́ взыщу́. Воззва́х Ти, спаси́ мя, и сохраню́ свиде́ния Твоя́. Предвари́х в безго́дии и воззва́х, на словеса́ Твоя́ упова́х. Предвари́сте о́чи мои́ ко у́тру, поучи́тися словесе́м Твои́м. Глас мой услы́ши, Го́споди, по ми́лости Твое́й: по судьбе́ Твое́й живи́ мя. Прибли́жишася гоня́щии мя беззако́нием, от зако́на же Твоего́ удали́шася. Близ еси́ Ты, Го́споди, и вси путие́ Твои́ и́стина. Испе́рва позна́х от свиде́ний Твои́х, я́ко в век основа́л я́ еси́. Виждь смире́ние мое́ и изми́ мя, я́ко зако́на Твоего́ не забы́х. Суди́ суд мой и изба́ви мя, словесе́ ра́ди Твоего́ живи́ мя. Дале́че от гре́шник спасе́ние, я́ко оправда́ний Твои́х не взыска́ша. Щедро́ты Твоя́ мно́ги, Го́споди, по судьбе́ Твое́й живи́ мя. Мно́зи изгоня́щии мя и стужа́ющии ми, от свиде́ний Твои́х не уклони́хся. Ви́дех неразумева́ющия и иста́ях, я́ко слове́с Твои́х не сохрани́ша. Виждь, я́ко за́поведи Твоя́ возлюби́х, Го́споди, по ми́лости Твое́й живи́ мя. Нача́ло слове́с Твои́х и́стина, и во век вся судьбы́ пра́вды Твоея́. Кня́зи погна́ша мя ту́не, и от слове́с Твои́х убоя́ся се́рдце мое́. Возра́дуюся аз о словесе́х Твои́х, я́ко обрета́яй коры́сть мно́гу. Непра́вду возненави́дех и омерзи́х, зако́н же Твой возлюби́х. Седмери́цею днем хвали́х Тя о судьба́х пра́вды Твоея́. Мир мног лю́бящым зако́н Твой, и несть им собла́зна. Ча́ях спасе́ния Твоего́, Го́споди, и за́поведи Твоя́ возлюби́х. Сохрани́ душа́ моя́ свиде́ния Твоя́ и возлюби́ я́ зело́. Сохрани́х за́поведи Твоя́ и свиде́ния Твоя́, я́ко вси путие́ мои́ пред Тобо́ю, Го́споди. Да прибли́жится моле́ние мое́ пред Тя, Го́споди, по словеси́ Твоему́ вразуми́ мя. Да вни́дет проше́ние мое́ пред Тя, Го́споди, по словеси́ Твоему́ изба́ви мя. Отры́гнут устне́ мои́ пе́ние, егда́ научи́ши мя оправда́нием Твои́м. Провеща́ет язы́к мой словеса́ Твоя́, я́ко вся за́поведи Твоя́ пра́вда. Да бу́дет рука́ Твоя́ е́же спасти́ мя, я́ко за́поведи Твоя́ изво́лих. Возжела́х спасе́ние Твое́, Го́споди, и зако́н Твой поуче́ние мое́ есть. 
В конце 2-й статии:
Лик:  Жива́ бу́дет душа́ моя́ и восхва́лит Тя́:/ и судьбы́ Твоя́ помо́гут мне́. 
Припев: Спа́се, спаси́ мя.
Заблуди́х я́ко овча́ поги́бшее:/ взыщи́ раба́ Твоего́, я́ко за́поведий Твои́х не забы́х.
Припев: Спа́се, спаси́ мя.
(Два последних стиха трижды).
Тропари по непорочных, глас 5
Припев: Благослове́н еси́, Го́споди,/ научи́ мя оправда́нием Твои́м.
Святы́х лик обре́те исто́чник жи́зни, и дверь ра́йскую,/ да обря́щу и аз путь покая́нием./ Поги́бшее овча́ аз е́смь,// воззови́ мя, Спа́се, и спаси́ мя.
Припев: Благослове́н еси́, Го́споди,/ научи́ мя оправда́нием Твои́м.
Агнца Бо́жия пропове́давше,/ и закла́ни бы́вше я́коже а́гнцы,/ и к жи́зни нестаре́емей, святи́и,/ и присносу́щней преста́вльшеся,/ Того́ приле́жно, му́ченицы,// моли́те долго́в разреше́ние нам дарова́ти.
Припев: Благослове́н еси́, Го́споди,/ научи́ мя оправда́нием Твои́м.
В путь у́зкий хо́ждшии приско́рбный,/ вси в житии́ крест я́ко яре́м взе́мшии,/ и Мне последова́вшия ве́рою,/ прииди́те наслади́теся,/ и́хже угото́вах вам по́честей,// и венце́в небе́сных.
Припев: Благослове́н еси́, Го́споди,/ научи́ мя оправда́нием Твои́м.
Образ е́смь неизрече́нныя Твоея́ сла́вы,/ а́ще и я́звы ношу́ прегреше́ний;/ уще́дри Твое́ созда́ние, Влады́ко,/ и очи́сти Твои́м благоутро́бием,/ и вожделе́нное оте́чество пода́ждь ми,// рая́ па́ки жи́теля мя сотворя́я.
Припев: Благослове́н еси́, Го́споди,/ научи́ мя оправда́нием Твои́м.
Дре́вле у́бо от не су́щих Созда́вый мя,/ и о́бразом Твои́м Боже́ственным почты́й,/ преступле́нием же за́поведи/ па́ки мя возврати́вый в зе́млю, от нея́же взят бых,/ на е́же по подо́бию возведи́,// дре́внею добро́тою возобрази́тися.
Припев: Благослове́н еси́, Го́споди,/ научи́ мя оправда́нием Твои́м.
Упоко́й, Бо́же, рабы́ Твоя́/ и учини́ я в раи́,/ иде́же ли́цы святы́х, Го́споди,/ и пра́ведницы сия́ют я́ко свети́ла;/ усо́пшия рабы́ Твоя́ упоко́й,// презира́я их вся согреше́ния.
Слава:/ Трисия́тельное Еди́наго Боже́ства благоче́стно пое́м, вопию́ще:/ Свят еси́, О́тче безнача́льный,/ собезнача́льный Сы́не, и Боже́ственный Ду́ше,/ просвети́ нас ве́рою Тебе́ служа́щих,// и ве́чнаго огня́ исхити́.
И ныне:/ Ра́дуйся, Чи́стая, Бо́га пло́тию ро́ждшая во спасе́ние всех,/ Е́юже род челове́ческий обре́те спасе́ние,/ Тобо́ю да обря́щем рай,// Богоро́дице чи́стая благослове́нная!
Аллилу́ия, аллилу́ия, аллилу́ия. Сла́ва Тебе́, Бо́же. (трижды).
Седа́лен поко́ин, гла́с 5
Поко́й, Спа́се на́ш,/ с пра́ведными рабы́ Твоя́,/ и сия́ всели́ во дворы́ Твоя́,/ я́коже е́сть пи́сано,/ презира́я я́ко Бла́г прегреше́ния и́х/ во́льная и нево́льная,// и вся́ я́же в ве́дении, и не в ве́дении, Человеколю́бче.
Сла́ва Отцу́ и Сы́ну и Свято́му Ду́ху,/ и ны́не и при́сно и во ве́ки веко́в. Ами́нь./
От Де́вы возсия́вый ми́ру Бо́же Христе́,// сы́ны Све́та То́ю показа́вый, поми́луй на́с.
Канон
(в хоаме Господском и Богородицы)
Песнь 1
Кано́н храма, на 2
Прп. Феофила́кт Исповедник, глас 8
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.

Песнь 3
Кано́н храма, на 2
Прп. Феофила́кт Исповедник, глас 8
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Катавасия
Ирмос, глас 8: Ты́ еси́ утвержде́ние/ притека́ющих к Тебе́, Го́споди,/ Ты́ еси́ Све́т омраче́нных,// и пое́т Тя́ ду́х мо́й.
Песнь 4
Кано́н храма, на 2
Прп. Феофила́кт Исповедник, глас 8
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Песнь 5
Кано́н храма, на 2
Прп. Феофила́кт Исповедник, глас 8
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Песнь 6
Прп. Феофила́кт Исповедник, глас 8
Ирмос, глас 8: Ри́зу мне́ пода́ждь све́тлу,/ одея́йся све́том, я́ко ри́зою,// многоми́лостиве Христе́ Бо́же на́ш.
Катавасия
Ирмос, глас 4: Бу́рею грехо́вною погружа́емь,/ я́ко во чре́ве ки́тове содержи́мь,/ с проро́ком зову́ ти́:// возведи́ от тли́ живо́т мо́й Го́споди, и спаси́ мя.
Конда́к заупоко́йный
Глас 8: Со святыми упокой,/ Христе, души раб Твоих,/ идеже несть болезнь,/ ни печаль, ни воздыхание,// но жизнь безконечная.
Икос: Сам Един еси Безсмертный,/ сотворивый и создавый человека:/ земнии убо от земли создахомся,/ и в землю туюжде пойдем,/ якоже повелел еси,/ Создавый мя и рекий ми:/ яко земля еси и в землю отыдеши,/ аможе вси человецы пойдем,/ надгробное рыдание творяще песнь:// Аллилуиа, аллилуиа, аллилуиа.
Песнь 7
Прп. Феофила́кт Исповедник, глас 8
Ирмос, глас 8: О́троцы евре́йстии в пещи́/ попра́ша пла́мень дерзнове́нно/ и на ро́су о́гнь преложи́ша, вопию́ще:// благослове́н еси́, Го́споди Бо́же, во ве́ки.
Катавасия
Ирмос, глас 4: Глаго́лавый на горе́ с Моисе́ем,/ и о́браз де́вства явле́й в купине́,// благослове́н еси́ Бо́же оте́ц на́ших.
Песнь 8
Прп. Феофила́кт Исповедник, глас 8
Ирмос, глас 8: Седмери́цею пе́щь/ халде́йский мучи́тель,/ богочести́вым неи́стовно разжже́,/ си́лою же лу́чшею спасе́ны, сия́ ви́дев,/ Творцу́ и Изба́вителю вопия́ше:/ о́троцы, благослови́те,/ свяще́нницы, воспо́йте,// лю́дие, превозноси́те во вся́ ве́ки.
Катавасия
Ирмос, глас 4: Земля́, и вся́ я́же на не́й,/ мо́ре и вси́ исто́чницы,/ небеса́ небе́с, све́т и тьма́, мра́з и зно́й,/ сы́нове челове́честии,/ свяще́нницы благослови́те Го́спода,// и превозноси́те его́ во ве́ки.
Песнь 9
Прп. Феофила́кт Исповедник, глас 8
Ирмос, глас 8: Вои́стинну Богоро́дицу,/ Тя́ испове́дуем,/ спасе́ннии Тобо́ю, Де́во чи́стая,// с безпло́тными ли́ки Тя́ велича́юще.
Катавасия
Ирмос, глас 4: Велича́ем вси́ человеколю́бие твое́, Христе́ Спа́се на́ш,/ сла́во ра́б твои́х, и ве́нче ве́рных,// возвели́чивый па́мять ро́ждшия тя́.
Канон
(в храме святого)
Песнь 1
Прп. Феофила́кт Исповедник, глас 8
Ирмос, глас 8: Пои́м Го́сподеви,/ прове́дшему лю́ди Своя́ сквозе́ Чермно́е мо́ре,// я́ко еди́н сла́вно просла́вися.
Кано́н храма, на 2
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.

Песнь 3
Прп. Феофила́кт Исповедник, глас 8
Ирмос, глас 8: Ты́ еси́ утвержде́ние/ притека́ющих к Тебе́, Го́споди,/ Ты́ еси́ Све́т омраче́нных,// и пое́т Тя́ ду́х мо́й.
Кано́н храма, на 2
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Катавасия храма.
Песнь 4
Прп. Феофила́кт Исповедник, глас 8
Ирмос, глас 8: Услы́шах, Го́споди,/ смотре́ния Твоего́ та́инство,/ разуме́х дела́ Твоя́// и просла́вих Твое́ Божество́.
Кано́н храма, на 2
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Песнь 5
Прп. Феофила́кт Исповедник, глас 8
Ирмос, глас 8: У́тренююще, вопие́м Ти́:/ Го́споди, спаси́ ны́,/ Ты́ бо еси́ Бо́г на́ш,// ра́зве Тебе́, ино́го не ве́мы.
Кано́н храма, на 2
Сла́ва Отцу́, и Сы́ну, и Свято́му Ду́ху, и ны́не, и при́сно, и во ве́ки веко́в. Ами́нь.
Песнь 6
Прп. Феофила́кт Исповедник, глас 8
Ирмос, глас 8: Ри́зу мне́ пода́ждь све́тлу,/ одея́йся све́том, я́ко ри́зою,// многоми́лостиве Христе́ Бо́же на́ш.
Катавасия
Ирмос, глас 4: Бу́рею грехо́вною погружа́емь,/ я́ко во чре́ве ки́тове содержи́мь,/ с проро́ком зову́ ти́:// возведи́ от тли́ живо́т мо́й Го́споди, и спаси́ мя.
Конда́к заупоко́йный
Глас 8: Со святыми упокой,/ Христе, души раб Твоих,/ идеже несть болезнь,/ ни печаль, ни воздыхание,// но жизнь безконечная.
Икос: Сам Един еси Безсмертный,/ сотворивый и создавый человека:/ земнии убо от земли создахомся,/ и в землю туюжде пойдем,/ якоже повелел еси,/ Создавый мя и рекий ми:/ яко земля еси и в землю отыдеши,/ аможе вси человецы пойдем,/ надгробное рыдание творяще песнь:// Аллилуиа, аллилуиа, аллилуиа.
Песнь 7
Прп. Феофила́кт Исповедник, глас 8
Ирмос, глас 8: О́троцы евре́йстии в пещи́/ попра́ша пла́мень дерзнове́нно/ и на ро́су о́гнь преложи́ша, вопию́ще:// благослове́н еси́, Го́споди Бо́же, во ве́ки.
Катавасия
Ирмос, глас 4: Глаго́лавый на горе́ с Моисе́ем,/ и о́браз де́вства явле́й в купине́,// благослове́н еси́ Бо́же оте́ц на́ших.
Песнь 8
Прп. Феофила́кт Исповедник, глас 8
Ирмос, глас 8: Седмери́цею пе́щь/ халде́йский мучи́тель,/ богочести́вым неи́стовно разжже́,/ си́лою же лу́чшею спасе́ны, сия́ ви́дев,/ Творцу́ и Изба́вителю вопия́ше:/ о́троцы, благослови́те,/ свяще́нницы, воспо́йте,// лю́дие, превозноси́те во вся́ ве́ки.
Катавасия
Ирмос, глас 4: Земля́, и вся́ я́же на не́й,/ мо́ре и вси́ исто́чницы,/ небеса́ небе́с, све́т и тьма́, мра́з и зно́й,/ сы́нове челове́честии,/ свяще́нницы благослови́те Го́спода,// и превозноси́те его́ во ве́ки.
Песнь 9
Прп. Феофила́кт Исповедник, глас 8
Ирмос, глас 8: Вои́стинну Богоро́дицу,/ Тя́ испове́дуем,/ спасе́ннии Тобо́ю, Де́во чи́стая,// с безпло́тными ли́ки Тя́ велича́юще.
Катавасия
Ирмос, глас 4: Велича́ем вси́ человеколю́бие твое́, Христе́ Спа́се на́ш,/ сла́во ра́б твои́х, и ве́нче ве́рных,// возвели́чивый па́мять ро́ждшия тя́.
Лик: Досто́йно есть я́ко вои́стинну блажи́ти Тя́ Богоро́дицу, присноблаже́нную, и пренепоро́чную, и Ма́терь Бо́га на́шего. Честне́йшую херуви́м, и сла́внейшую без сравне́ния серафи́м, без истле́ния Бо́га Сло́ва ро́ждшую, су́щую Богоро́дицу Тя́ велича́ем.
Хвалитны
Псалом 148
[bookmark: _Hlk216955576]Чтец: Хвали́те Го́спода с Небе́с. Тебе́ подоба́ет песнь Бо́гу. Хвали́те Го́спода с Небе́с, хвали́те Его́ в вы́шних. Тебе́ подоба́ет песнь Бо́гу. Хвали́те Его́, вси Ангели Его́, хвали́те Его́, вся Си́лы Его́. Тебе́ подоба́ет песнь Бо́гу.Хвали́те Его́, со́лнце и луна́, хвали́те Его́, вся зве́зды и свет. Хвали́те Его́, небеса́ небе́с, и во́да, я́же превы́ше небе́с, да восхва́лят и́мя Госпо́дне. Яко Той рече́, и бы́ша, Той повеле́, и созда́шася. Поста́ви я в век и в век ве́ка, повеле́ние положи́, и не ми́мо и́дет. Хвали́те Го́спода от земли́, зми́еве и вся бе́здны, огнь, град, снег, го́лоть, дух бу́рен, творя́щая сло́во Его́, го́ры и вси хо́лми, древа́ плодоно́сна и вси ке́дри, зве́рие и вси ско́ти, га́ди и пти́цы перна́ты, ца́рие зе́мстии и вси лю́дие, кня́зи и вси судии́ зе́мстии, юноши и де́вы, ста́рцы с ю́нотами да восхва́лят и́мя Госпо́дне, я́ко вознесе́ся и́мя Того́ Еди́наго. Испове́дание Его́ на земли́ и на Небеси́, и вознесе́т рог люде́й Свои́х. Песнь всем преподо́бным Его́, сыново́м Изра́илевым, лю́дем, приближа́ющимся Ему́.
Псалом 149
Воспо́йте Го́сподеви песнь но́ву, хвале́ние Его́ в це́ркви преподо́бных. Да возвесели́тся Изра́иль о сотво́ршем его́, и сы́нове Сио́ни возра́дуются о Царе́ свое́м. Да восхва́лят и́мя Его́ в ли́це, в тимпа́не и псалти́ри да пою́т Ему́. Яко благоволи́т Госпо́дь в лю́дех Свои́х и вознесе́т кро́ткия во спасе́ние. Восхва́лятся преподо́бнии во сла́ве и возра́дуются на ло́жах свои́х. Возноше́ния Бо́жия в горта́ни их, и мечи́ обою́ду остры́ в рука́х их: сотвори́ти отмще́ние во язы́цех, обличе́ния в лю́дех, связа́ти цари́ их пу́ты, и сла́вныя их ручны́ми око́вы желе́зными.
На 6: Сотвори́ти в них суд напи́сан, / сла́ва сия́ бу́дет всем преподо́бным Его.
Псалом 150
Хвали́те Бо́га во святы́х Его́, / хвали́те Его́ во утверже́нии си́лы Его́.
Канонарх:На 4: Хвали́те Его́ на силах Его.
Лик: хвали́те Его́ по мно́жеству вели́чествия Его́.
Му́ченичны (Окто́иха), гла́с 7
Глас 7: Па́мять святы́х Твои́х страстоте́рпец пра́зднующе,/ тебе́ пое́м, Христе́, вопию́ще:// Го́споди, сла́ва тебе́.
Канонарх: Хвали́те Его́ во гла́се тру́бнем.
Лик: хвали́те Его́ во псалти́ри и гу́слех.
Па́мять святы́х Твои́х страстоте́рпец пра́зднующе,/ тебе́ пое́м, Христе́, вопию́ще:// Го́споди, сла́ва тебе́.
Канонарх: Хвали́те Его́ в тимпа́не и ли́це.
Лик: хвали́те Его́ во стру́нах и орга́не.
Посреде́ суди́ща законопресту́пных,/ ра́дующеся, вопия́ху, Христе́, страстоте́рпцы:// Го́споди, сла́ва тебе́.
Канонарх: Хвали́те Его́ в кимва́лех доброгла́сных, хвали́те Его́ в кимва́лех восклица́ния.
Лик: Вся́кое дыха́ние да хва́лит Го́спода.
Еди́но ды́шуще, и ко еди́ному взира́юще страстоте́рпцы му́ченицы,/ еди́н пу́ть живота́ обре́тше,/ е́же за Христа́ сме́рть,/ ревну́юще дру́г дру́га кончи́не./ Оле чудесе́, я́ко сокро́вища му́ки предвосхища́ху!/ дру́г ко дру́гу глаго́лаху,/ я́ко а́ще не ны́не у́мрем,/ у́мрем же вся́ко, и бытию́ до́лжная послу́жим,/ сотвори́м ну́жду любоче́стием,/ о́бщее свое́ изво́ливше,/ сме́ртию живо́т ку́пим:// моли́твами и́х, Бо́же, поми́луй на́с.
Канонарх: Слава, глас 7.
Лик: Сла́ва Отцу́, и Сы́ну, и Свято́му Ду́ху.
Глас 7: Во стране́ пра́ведных Твои́х, Ми́лостиве,/ ве́рою к Тебе́ преста́вленныя от вре́менных,// учини́, Человеколю́бче.
Канонарх: И ныне, глас 7.
Лик: И ны́не, и при́сно, и во ве́ки веко́в. Ами́нь.
Моли́ Де́во, со апо́столы и му́ченики,// обрести́ на суде́ преста́вльшымся ве́лию ми́лость.
Стихиры на стиховне
Ме́ртвены (Окто́иха), гла́с 7
Канонарх: Глас 7,  Умерщвле́н ви́ден бы́л еси́ на Кресте́
Умерщвле́н ви́ден бы́л еси́ на Кресте́, еди́не безсме́ртне,/ и во гро́бе, я́ко ме́ртв, положе́н бы́л еси́,/ умерщвле́ния и тли́ сме́ртныя челове́ки избавля́я./ Но я́ко пучи́на милосе́рдия сы́й неистощи́мая,/ и исто́чник благосты́ни, ду́шы твои́х ра́б,// от на́с преста́вленых, упоко́й.
Стих: Блаже́ни, я́же избра́л. / 
и прия́л еси́ Го́споди.
Нетле́нною твое́ю добро́тою,/ и сла́достию красоты́ и боже́ственнаго твоего́ све́та луча́ми просвеща́тися сподо́би,/ к тебе́ преста́вльшыяся, Бла́же,/ в невеще́ственнем светоли́тии светоявле́ния твоего́,/ со а́нгелы ликовству́ющыя о́крест тебе́ Влады́ки,// и Царя́ сла́вы, и Го́спода.
Стих: Ду́шы и́х. / 
во благи́х водворя́тся.
Я́ко неиждива́емое име́я даро́в великоле́пие,/ я́ко сокро́вище неоску́дное бога́тыя благосты́ни, к тебе́ преста́вльшыяся,/ я́ко Бог всели́ в страна́х избра́нных твои́х,/ на ме́сте ослабле́ния, в дому́ сла́вы твоея́,// в пи́щи ра́йстей, в де́вственнем черто́зе, я́ко Милосе́рд.
Канонарх: Слава и ныне, глас 7. Сла́ва Отцу́, и Сы́ну, и Свято́му Ду́ху,
 и ны́не, и при́сно, и во ве́ки веко́в. Ами́нь.
Зако́на исполне́ние родила́ еси́,/ изба́вителя пло́тию бы́вшаго:/ не бо бы́сть су́щым пре́жде в зако́не оправда́ние:/ Христо́с же на́с ра́ди распя́тся и оправда́./ Я́ко у́бо иму́щая дерзнове́ние, я́ко Ма́ти,/ моли́ Сы́на твоего́ благоутро́бнаго,/ ду́шы упокои́ти благоче́стно// от на́с преста́вленных Всепе́тая.
Тропари в конец Утрени
Глас 2. Апо́столи, му́ченицы и проро́цы,/ святи́телие, преподо́бнии и пра́веднии,/ до́бре по́двиг соверши́вшии и ве́ру соблю́дшии,/ дерзнове́ние иму́ще ко Спа́су,/ о нас Того́, я́ко Бла́га, моли́те,// спасти́ся, мо́лимся, душа́м на́шим.
Сла́ва Отцу́, и Сы́ну, и Свято́му Ду́ху.
Помяни́, Го́споди, я́ко благ, рабы Твоя́,/ и, ели́ка в житии́ согреши́ша, прости́:/ никто́же бо безгре́шен, то́кмо Ты,// моги́й и преста́вленным да́ти поко́й.
И ны́не, и при́сно, и во ве́ки веко́в. Ами́нь.
Ма́ти Свята́я неизрече́ннаго Све́та,/ а́нгельскими Тя пе́сньми почита́юще,// благоче́стно велича́ем.
1-й час
Тропари
Тропа́рь суббо́ты, глас 2
Апо́столи, му́ченицы и проро́цы, святи́телие, преподо́бнии и пра́веднии, до́бре по́двиг соверши́вшии, и ве́ру соблю́дшии, дерзнове́ние иму́щии ко Спа́су, о на́с Того́ я́ко Бла́га моли́те спасти́ся, мо́лимся, душа́м на́шым. 
Сла́ва Отцу́, и Сы́ну, и Свято́му Ду́ху.
Тропа́рь ме́ртвен, глас 2
Помяни́ Го́споди я́ко Бла́г рабы́ Твоя́, и ели́ка в житии́ согреши́ша прости́: никто́же бо безгре́шен, то́кмо Ты́ моги́й и преста́вленным да́ти поко́й.
Конда́к заупоко́йный, глас 8
Со святыми упокой, Христе, душу раба Твоего, идеже несть болезнь, ни печаль, ни воздыхание, но жизнь безконечная.

